
Broj: S1 3 Iž 049345 24 Iž                                                             
Sarajevo, 13.09.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begića, kao  članova vijeća, odlučujući o žalbi političke stranke Naša stranka, Branilaca Sarajevo br.5/1, Sarajevo, izjavljenoj protiv zaključka Centralne izborne komisije Bosne i Hercegovine o obustavi postupka za utvrđivanje odgovornosti za provođenje preuranjenje izborne kampanje, broj: 05-1-07-5-1197-9/24 od 06.09.2024. godine, zbog kršenja Odredba člana 7.1 Izbornog Zakona BiH, u nejavnoj sjednici, održanoj dana 13.09.2024. godine, donio je

R J E Š E N J E

Žalba se usvaja, poništava zaključak broj: 05-1-07-5-1197-9/24 od 06.09.2024. godine i predmet vraća Centralnoj izbornoj komisiji Bosne i Hercegovine na ponovno provođenje postupka.
O b r a z l o ž e n j e


Zaključkom Centralne izborne komisije Bosne i Hercegovine broj i datum navedeni u uvodu, obustavljen je postupak pokrenut po službenoj dužnosti protiv političke stranke Demokratska fronta – DF, radi kršenja odredbe člana 7.1 Izbornog zakona Bosne i Hercegovine.

Protiv ove odluke žalitelj je blagovremeno izjavio žalbu i to zbog pogrešne primjene odredbi Izbornog zakona Bosne i Hercegovine, te pogrešne primjene materijalnog prava u ponovljenom postupku. Žalilac smatra da Centralna izborna komisija BiH nije sagledala način postupanja iz kojeg može proizaći politička poruka, s obzirom da se ne radi o neizbornoj, pa čak niti u cijelini izborne godine, pa s toga nema mjesta paušalnom zaključku Centralne izborne komisije BiH, da ukoliko bi postupili po nalogu Suda BiH da cijene način, a ne sadržinu moralo bi se u potpunosti zabraniti političko djelovanje svim političkim subjektima. Nadalje podnosilac žalbe navodi odluku Centralne izborne komisije broj: 05-1-07-5-867/24 od 29.07.2024. godine, kojom je ovaj politički subjekt kažnjen zbog kršenja odredbe člana 7.1 Izbornog zakona BiH, jer je na svojoj Facebook stranici objavljivala i prezentovala aktivnosti, te kojom prilikom je na slikama objavljenim uz te objave istakla logo političke stranke Naša stranka. Čime je aktivnosti svojih nosilaca izvršnih funkcija/mandata predstavljala kao aktivnosti političke stranke Naša stranka čime je vršila izbornu kampanju u periodu kada je to zakonom zabranjeno. Podnosilac žalbe smatra da se na taj način ne primjenjuju isti standardi i na konkretan slučaj političkog subjekta DF- Demokratska fronta, u vezi sa objavama Dennisa Gratza. Podnosilac žalbe osporava i stav Centralne izborne komisije BiH da u momentu podnošenja prijave nije ovjerila kandidatske liste, i da je izricala kazne političkim subjektima zbog objava nosilaca mandata koji nisu kandidati na Lokalnim izborima 2024. godine. Na kraju podnosilac žalbe smatra da Centralna izborna komisija BiH nije uzela u razmaranje navode Suda BiH iz rješenja broj: S1 3 Iž 049231 24 Iž od 28.08.2024. godine, i da je pogrešno postupila kada je odlučila da obustavi postupak protiv političke stranke DF- Demokratska fronta. U prilogu žalbe podnosilac dostavlja Odluku Centralne izborne komisije kojom je izrečena kazna političkom subjektu Naša stranka, a na osnovu koje osporavaju stav u slučaju DF- Demokratske fronte, kao i objave sa portala u vezi ovjere kandidatskih listi.

U odgovoru na žalbu, Centralna izborna komisija Bosne i Hercegovine predložila je da Sud predmetnu žalbu odbije kao neosnovan, jer je pobijana odluka donesena na pravilan i potpun način u skladu sa zakonom i podzakonskim aktima.

Ispitujući pobijanu odluku u okviru žalbenih navoda vijeće Apelacionog odjeljenja Suda BiH je zaključilo da je žalba neosnovana, iz slijedećih razloga :

Iz stanja spisa proizilazi da je Centralna izborna komisija Bosne I Hercegovine (u daljem tekstu : CIK BiH), dana 19.07.2024. godine primila informaciju sa dokazima političkog subjekta Naša stranka, o video zapisima Dennisa Gratza zastupnika u predstavničkom domu Federacije BiH na društevenim mrežama Facebook i Tik tok, što predstavlja preuranjenu izbornu kampanju, zbog čega je navedenu incijativu dostavila na izjašnjenje političkom subjektu Demokratkoj fornti – DF na izjašnjenje, nakon čega je zaključkom broj : 05-1-07-5-1197/24 od 20.08.2024. godine obustavila postupak koji je pokrenula po službenoj dužnosti protiv političke stranke Demokratska stranka – DF, radi krešenja člana 7.1 Izbornog zakona Bosne I Hercegovine. 
Protiv navedenog Zaključka izjavljenja je žalba od strane političke stranke Naša stranka, o kojoj žalbi je Sud Bosne i Hercegovine, odlučio na način da je istu usvojio i poništio navedeni zaključak u predmetu broj : S1 3 Iž 049231 24 Iž od 28.08.2024. godine, te predmet vratio na ponovno provođenje postupka. 

Navedenim rješenjem naloženo je tuženom da u ponovnom postupku cijeni činjenicu da je  otvorone naloge na društenim mrežama Dennisi Gratz naslovio kao “df.centar” , i na nalogu postavio logo političkog subjekta Demokratskog fronta, a koja činjenica uopšte nije cijenjena, i sa kojom činjenicu je u suporotnosti utvrđenje CiK BiH, u pobijanom Zaključku da je ukazivanje na lošu infrastrukturu lokalne zajednice iznio nosilac izvršne fukcije.

Cijeneći pobijani Zaključak, koji je predmet preispitivanja u ovom postupku, od 06.09.2024. godine jasno proizilazi da se žalbom žalitelja pravilno ukazuje da CIK BiH, nije postupio po uputama Suda BIH, kojima je ukazano da je potvrebno sagledati način postupanja iz kojeg može proizaći politička poruka da se ne radi o neizbornoj pa ni čak ni u cjelini izborne godine, pa da stoga nema mjesta paušalnom zaključku izborne komisije BiH da u koliko bi postupili po nalogu Suda BiH, da cijeni način, a ne sadržinu moralo bi se u potpunosti zabraniti političko djelovanje svim političkim subjektima.

Valja istaći da je CiK BiH formalno uzeo u razmatranje navode Suda BiH iz rješenja od 28.08.2024. godine, ali ne način na koji je to bio dužan učiniti i samim tim pogrešno je postupio kada je odlučio da obustavi postupak protiv političke stranke DF – Demokratskog fronta. 

CIK BiH uopšte nije cijenio uputu ovog Suda kojom je ukazano na potrebu ocjene upravo ove činjenice, jer je bilo nužno raspraviti da li sporni postupci u vrijeme raspisivanja lokalnih izbora imaju političku poruku ili ne.

Iz navedenih razloga Apelciono vijeće je utvrdilo da CIK BiH donoseći pobijani Zaključak na način da nije postupio u skladu sa obavezujućom uputom ovog Suda nije pravilno primjenio odredbu člana 1.1 a stav 1 tačka 7 Izbornog zakona . 
Obzirom na navedeno, po ocjeni ovog vijeća, žalba je osnovana uslijed čega je pobijani Zaključak CiK BIH poništen i  primjenom odredbe člana 81. stav 2. Zakona o upravnim sporovima Bosne i Hercegovine (Službeni glasnik BiH, broj 19/02, 88/07, 83/08 i 74/10), predmet vraćen na ponovno postupanje radi otklanjanja propusta na koje je ukazalo Apelaciono vijeće Suda Bosne i Hercegovine u rješenju od 28.08.2024. godine .

                                                                                              PREDSJEDNIK VIJEĆA

                                                                                                         S U D I J A

                                                                                                 Zvjezdana Antonović 

